ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ 2020 ԹՎԱԿԱՆԻ ԱՊՐԻԼԻ 23-ԻՆ ՍՏՈՐԱԳՐՎԱԾ ԹԻՎ CAM 1002 06 D ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՓՈՓՈԽՈՒԹՅԱՆ N° 3»-Ի ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	19.01.2026թ.

	
	№ 04/5-2/1035-2026

	«Հայաստանի Հանրապետության և Զարգացման ֆրանսիական գործակալության միջև 2020 թվականի ապրիլի 23-ին ստորագրված թիվ CAM 1002 06 D ֆինանսավորման համաձայնագրի փոփոխություն №3» նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	2. ՀՀ արտաքին գործերի նախարարություն 
	10.12.2025թ.

	
	№ 1111/67892-25

	Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1002 06 D ֆինանսավորման համաձայնագիրը ստորագրվել է 2020 թվականի ապրիլի 23-ին: Ֆինանսավորման համաձայնագրի համաձայն ՀՀ կառավարությունը Շահառու մտադիր է աջակցել արդի ոռոգվող գյուղատնտեսության զարգացմանը` անդրադառնալով ջրի պահեստավորման, ոռոգման ենթակառուցվածքների, հողերի կոնսոլիդացիայի եւ խորհրդատվական ծառայությունների և ֆինանսավորման հասանելիության հետ կապված ոլորտային խոչընդոտներին՝ ինչպես տեխնիկական աջակցության, այնպես էլ ներդրումների միջոցով: Ծրագրի իրականացման համար ԶՖԳ-ն համաձայնել է Շահառուին տրամադրել առավելագույնը տասը միլիոն եվրո (10.000.000 եվրո) գումարի չափով Դրամաշնորհ: 
Ծրագրի նախապատրաստական և իրականացման փուլում առաջացած որոշ ուշացումներով պայմանավորված` ներկայումս անհրաժեշտություն է առաջացել երկարաձգել մասհանման վերջնաժամկետը եւ Ծրագրի իրականացման վերջնաժամկետը, ինչպես նաև կատարել որոշ  փոփոխություններ և ճշգրտումներ Ծրագրի նկարագրությունում: Այսպիսով, Ֆինանսավորման համաձայնագրի թիվ 3 փոփոխությունով նախատեսվում է մասհանումների վերջնաժամկետը երկարաձգել մինչև 2028 թվականի մարտի 31-ը, իսկ Ծրագրի իրականացման ժամկետը՝ 2027 թվականի դեկտեմբերի 19-ը:  
Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝  արտաքին գործերի նախարարությունը նպատակահարմար է գտնում Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1002 06 D ֆինանսավորման համաձայնագրի թիվ 3 փոփոխության ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	3. ՀՀ արդարադատության նախարարություն
	17.12.2025թ.

	
	№ /14.2.1/57683-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը  ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:








	Միաժամանակ, առաջարկվում է Նախագծի վերջաբանում նախատեսել դրույթ` առ այն, թե ինչ լեզուներով է նախատեսվում կնքել այն:
	Ընդունվել է:
Կատարվել է համապատասխան փոփոխություն

	4. ՀՀ ՏԿԵՆ 
Պետական գույքի կառավարման կոմիտե
	08.12.2025թ.

	
	№ ԴԽ//42888-2025

	«Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1002 06 D ֆինանսավորման համաձայնագրի փոփոխություն №3» նախագծում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. Ջրային կոմիտե
	30.12.2025թ.

	
	№ 01/05/6567-2025

	Հայտնում ենք, որ «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1002 06 D ֆինանսավորման համաձայնագրի փոփոխություն №3» նախագծի վերաբերյալ ՀՀ ՏԿԵՆ Ջրային կոմիտեն առաջարկություններ և դիտողություններ չունի։ 
Միաժամանակ տեղեկացնում ենք, որ նախագծում Ջրային բաղադրիչի մասով փոփոխություններ չեն նախատեսվում, իսկ Համաձայանգրի ժամկետի՝ մինչև 2027 թվականի դեկտեմբերի 19-ը երկարաձգման մասով՝ ՀՀ ՏԿԵՆ Ջրային կոմիտեն նույնպես առարկություններ չունի։
	Ընդունվել է ի գիտություն:

	6. Հայաստանի տարածքային զարգացման հիմնադրամ
	26.12.2025թ.

	
	№ Ե/01/4193-25

	«Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1002 06 D ֆինանսավորման համաձայնագրի փոփոխություն №3» նախագծի անգլերեն տարբերակի որոշ կետերում, մասնավորապես՝ 2-րդ հոդվածի 4-րդ կետի 1-ին ենթակետի 2-րդ  պարբերությունում, 1․5-րդ կետի 5․1 ենթակետում, ինչպես նաև նախագծով փոփոխվող համաձայնագրի 6․1 հավելվածի «Նկարագրություն» բաժնի 1-ին կետի 1․3 ենթակետում և 3-րդ կետում  առկա է ձևակերպման խնդիր, համաձայն որի Հայաստանի տարածքային զարգացման հիմնադրամը ներկայացված է, որպես ՀՀ տարածքային կառավարման և ենթակառուցվածքների նախարարության ենթակայությամբ գործող կազմակերպություն, մինչդեռ համաձայն ՀՀ կառավարության 2014թվականի դեկտեմբերի 25-ին թիվ 1521-Ն որոշմամբ հաստատված կանոնադրության, Հայստանի տարածքային զարգացման հիմնադրամի հիմնադիրը ՀՀ կառավարությունն է, իսկ հիմնադրի անունից հանդես եկող պետական լիազոր մարմինը՝ ՀՀ կառավարության աշխատակազմը։
	Ընդունվել է:
Կատարվել են համապատասխան փոփոխություններ:

	7. ՀՀ էկոնոմիկայի նախարարություն
	19.12.2025թ.

	
	№01/28464-2025

	[bookmark: _GoBack]Հայաստանի Հանրապետության սոցիալ–տնտեսական կայուն զարգացման ապահովման համատեքստում գյուղատնտեսության, մասնավորապես՝ ոռոգվող գյուղատնտեսության զարգացումը հանդիսանում է պետական քաղաքականության առաջնահերթ ուղղություններից մեկը։ ՀՀ Արարատի և Արմավիրի մարզերում ջրային ռեսուրսների արդյունավետ կառավարումը, հողօգտագործման արտադրողականության բարձրացումը և ժամանակակից ոռոգման տեխնոլոգիաների ներդրումը կարևոր նախապայմաններ են գյուղական համայնքների տնտեսական զարգացման և դիմակայունության ամրապնդման համար։
Հայաստանի Հանրապետության և Զարգացման ֆրանսիական գործակալության միջև կնքված «Հայաստան–Ոռոգվող գյուղատնտեսության զարգացումը Արարատի և Արմավիրի մարզերում» ծրագրի (այսուհետ՝ Ծրագիր) Ֆինանսավորման համաձայնագիրը միտված է վերոնշյալ նպատակների իրագործմանը՝ համատեղելով ինստիտուցիոնալ կարողությունների զարգացումը, ֆինանսական գործիքների ներդրումը և ներդրումային համապատասխան գործողությունները։
Ծրագրի իրականացման ընթացքում արձանագրվել են մի շարք օբյեկտիվ գործոններ, որոնք էականորեն ազդել են նախատեսված գործողությունների իրականացման ժամանակացույցի վրա։ Մասնավորապես, Ծրագրի մեկնարկի ուշացումը, միջազգային փորձագետների մոբիլիզացիայի գործընթացների երկարաձգումը, ինչպես նաև ջրային ոլորտում առկա խնդիրները սահմանափակել են Ծրագրի հիմնական բաղադրիչների ժամանակին իրականացումը։
Առանձնակի կարևոր հանգամանք է այն, որ Ծրագրի հաջող իրականացման առանցքային նախապայմաններից մեկը հանդիսանում է Վեդիի ջրամբարի կառուցումը և դրա միջոցով ՀՀ Արարատի մարզի թիրախային տարածքներում ոռոգման ներտնտեսային ցանցում ճնշմամբ ջրամատակարարման ապահովումը։ Վեդիի ջրամբարի շինարարական աշխատանքների ձգձգումը և համապատասխան ենթակառուցվածքների ոչ լիարժեք գործարկումն էական խոչընդոտ են հանդիսացել ժամանակակից ոռոգման համակարգերի ներդրման, ցուցադրական տարածքների ստեղծման և ֆերմերների ներդրումային ակտիվության խթանման համար։
Վերոնշյալ պայմաններում Ֆինանսավորման համաձայնագրի 3-րդ փոփոխությամբ առաջարկվող կարգավորումները նպատակ ունեն ապահովելու Ծրագրի լիարժեք իրականացումը՝ հաշվի առնելով առկա օբյեկտիվ սահմանափակումները և իրականացման ընթացքում ձևավորված նոր իրողությունները։ Առաջարկվող փոփոխությունները նախատեսում են Ծրագրի իրականացման ժամկետների ճշգրտում, ինչը հնարավորություն կտա ավարտին հասցնել Ծրագրով նախատեսված բոլոր գործողություններն անհրաժեշտ որակով, ապահովել ֆինանսական գործիքների լիարժեք գործարկումը և պահպանել դոնորների ներդրումների արդյունավետությունը։
Հիմք ընդունելով վերոգրյալը՝ Հայաստանի Հանրապետության էկոնոմիկայի նախարարությունը հայտնում է, որ Ֆինանսավորման համաձայնագրի 3-րդ փոփոխությամբ նախատեսվող կարգավորումները համահունչ են Հայաստանի Հանրապետության կառավարության ռազմավարական փաստաթղթերին, ոլորտային քաղաքական առաջնահերթություններին։

	Ընդունվել է ի գիտություն:






